
EMILIA PARDO-BAZÁN Y DE LA RÚA-FIGUEROA, NADA 

NA CORUÑA O 16 DE SETEMBRO DE 1851 E FINADA

EN MADRID O 12 DE MAIO DE 1921, FOI UNHA ESCRITORA

EN LINGUA CASTELÁ , INTELECTUAL, XORNALISTA, CRÍTICA

LITERARIA, NARRADORA E REXIONALISTA GALEGA QUE 

TRIUNFOU NA LITERATURA ESPAÑOLA COMO ESCRITORA E 

COMO FIGURA PÚBLICA. INFLUÍDA POLO NATURALISMO , 

MOVEMENTO LITERARIO QUE INTRODUCIRÍA EN ESPAÑA, 

ESCRIBIU MÁIS DE 500 OBRAS EN FORMA DE NOVELAS, 

CONTOS, ARTIGOS E FOLLETOS. EN RECOÑECEMENTO POLOS 

SEUS MÉRITOS ARTÍSTICOS , CONCEDERÍALLE O REI AFONSO 

XIII EN 1908 O TÍTULO DE CONDESA DE PARDO BAZÁN.

EMILIA PARDO BAZÁN



O SEU ESTILO FOI ENÉRXICO E NEL AFONDOU EN PROBLEMAS E 

SITUACIÓNS DIFÍCILES. ESCRIBIU CENTOS DE CONTOS QUE 

PUBLICOU EN ESCOLMAS, COMO CUENTOS DE MARINEDA. 

DESTACOU SOBRE TODO NA SÚA PRODUCIÓN LITERARIA 

SALIENTANDO NOVELAS COMO UN VIAJE DE NOVIOS OU LA 

TRIBUNA, A MÁIS NATURALISTA DAS SÚAS NOVELAS , ONDE 

DESCRIBE A DURA VIDA PROLETARIA NUNHA FÁBRICA DE TABACO. 

TAMÉN SON DE SUMA IMPORTANCIA OS PAZOS DE ULLOA E LA 

MADRE NATURALEZA , ONDE RETRATOU A VIDA NAS VILAS

E ALDEAS GALEGAS, O FOLCLORE POPULAR E TAMÉN A 

DECADENCIA DA NOBREZA PACEGA DO RURAL CUN ARGUMENTO 

APAIXONADO E, EN OCASIÓNS, VIOLENTO.



DESTACA TAMÉN O SEU LABOR NA CREACIÓN DA REAL ACADEMIA 

GALEGA, CREANDO XUNTO A RAMÓN PÉREZ COSTALES UNHA

COMISIÓN XESTORA SOBRE A BASE DA SOCIEDADE FOLKLORE 

GALLEGO PARA A CREACIÓN DA ACADEMIA. POSTERIORMENTE A 

SÚA FILLA DOOU A RESIDENCIA FAMILIAR DA CORUÑA, A CASA 

MUSEO DE EMILIA PARDO BAZÁN, PARA ESTABLECER ALÍ A SEDE 

DA INSTITUCIÓN.

HOXE EN DÍA, PARDO BAZÁN, AO IGUAL CA OUTRAS

CONTEMPORÁNEAS COMO A ILUSTRADA GALEGA CONCEPCIÓN 

ARENAL , ESTÁ CONSIDERADA COMO UNHA DAS PRECURSORAS 

DO MOVEMENTO FEMINISTA EN ESPAÑA.AO LONGO DA SÚA OBRA 

CRITICOU A DEGRADACIÓN E MARXINALIDADE DA MULLER E 

EXPRESOU O SEU DESEXO DE CREAR PARA AS MULLERES UNHA

EDUCACIÓN E UNHA FORMACIÓN INTELECTUAL IGUAL CÁ DOS 

HOMES.



NUN TEMPO NO QUE MÁIS DO 90% DAS MULLERES 

ERAN ANALFABETAS,PARDO BAZÁN CHEGOU A SER A PRIMEIRA

MULLER EN PRESIDIR A SECCIÓN DE LITERATURA NO ATENEO DE 

MADRID, A PRIMEIRA NOMEADA CONSELLEIRA DE INSTRUCIÓN

PÚBLICA E A PRIMEIRA MULLER CATEDRÁTICA DE LITERATURA 

CONTEMPORÁNEA DE LINGUAS NEOLATINAS DA UNIVERSIDADE

CENTRAL DE MADRID.



EMILIA PARDO BAZÁN E RÚA-FIGUEROA SOMOZA NACEU O 16 DE SETEMBRO DE 1851 NA

VILA DA CORUÑA, CIDADE QUE SEMPRE APARECEU NAS SÚAS NOVELAS BAIXO O 

SOBRENOME DE "MARINEDA". FOI A ÚNICA FILLA DE JOSÉ PARDO BAZÁN E MOSQUERA 

RIVERA, AVOGADO DE PROFESIÓN, E AMALIA RÚA-FIGUEROA E SOMOZA (1830-1915), 

CASADOS O 30 DE SETEMBRO DE 1850.

AS ORIXES DA FAMILIA DA ESCRITORA REMÓNTASE AOS SÉCULOS XIV E XV, ENTRONCANDO 

CO FAMOSO PERSONAXE O MARISCAL CONDE PARDO DE CELA, SEÑOR DA CASA DE 

MOECHE, CUXOS DESCENDENTES AO LONGO DOS SÉCULOS XVI, XVII E XVIII CHEGAN ATÉ 

JUAN PARDO DE LAMA (1748-1797), CASADO CON LUISA BAZÁN DE MENDOZA (1759-1820), 

UNIÓN DA QUE NACE O AVÓ DE PARDO BAZÁN, MIGUEL PARDO BAZÁN (1784-1839), 

COLEXIAL DE FONSECA, TENENTE CORONEL DO CÉLEBRE BATALLÓN LITERARIO 

DE SANTIAGO DE COMPOSTELA , QUEN HERDA POR MORTE DO SEU TÍO PATERNO ANTONIO 

PARDO PATIÑO, EN 1813, OS BENS E RENDAS DE VARIAS CASAS FIDALGAS ESPALLADAS POR 

DIVERSAS PARROQUIAS E CONCELLOS DAS PROVINCIAS DA CORUÑA E PONTEVEDRA.

DEVANCEIROS :



MIGUEL PARDO BAZÁN, AVÓ DA ESCRITORA, CASOU CON 

JOAQUINA MOSQUERA E RIVERA, O 13 DE SETEMBRO DE 1813, 

NA CORUÑA; DESTE MATRIMONIO NACEU O SEU FILLO JOSÉ 

PARDO BAZÁN Y MOSQUERA RIVERA (1827-1890), PAI DE 

EMILIA, AVOGADO, POLÍTICO LIBERAL MODERADO E CONDE DE 

PARDO BAZÁN POR TÍTULO PONTIFICIO CONCEDIDO POLO 

PAPA PÍO IX, EN 1871 (AUTORIZADO EN ESPAÑA POLO 

REI AMADEO DE SAVOIA MEDIANTE O DECRETO DO 3 DE 

FEBREIRO DE 1872 ) DEBIDO Á DEFENSA QUE FIXO

DA RELIXIÓN CATÓLICA COMO RELIXIÓN DO ESTADO NA

ASEMBLEA CONSTITUCIONAL FORMADA TRALA REVOLUCIÓN 

DE 1868.



NENEZ E MOCIDADE

AO POUCO DE NACER EMILIA, ARRANXOU A FAMILIA UNHA CASA NA RÚA DAS TABERNAS 

DA CORUÑA QUE SERÍA A SÚA RESIDENCIA PRINCIPAL. NA CORUÑA PASARÍA A CATIVA O TEMPO 

XOGANDO NOS XARDÍNS DE SAN CARLOS, FACENDO EXCURSIÓNS AO LONGO DAS ATEIGADAS

RÚAS DA PARTE NOVA DA CIDADE, OU APAÑANDO CUNCHAS NA PRAIA. AMAIS DA CASA DA RÚA 

DAS TABERNAS A FAMILIA POSUÍA OUTRAS DÚAS RESIDENCIAS: A GRANXA DE MEIRÁS NO 

CONCELLO DE SADA, E A TORRE DE MIRAFLORES EN SANXENXO, ONDE A FAMILIA PASARÍA OS 

VERÁNS.

O FEITO DE VIVIR NO SEO DUNHA FAMILIA ACOMODADA PERMITIULLE LEVAR A CABO ALGÚNS

DOS SEUS DEVEZOS DE INSTRUCIÓN, AÍNDA QUE, DEBIDO AO SEU SEXO, TIVO QUE SER UNHA

AUTODIDACTA, DADA A IMPOSIBILIDADE DAS MULLERES DA SÚA ÉPOCA DE PODEREN REALIZAR 

ESTUDOS ACADÉMICOS:

LECTORA INFATIGABLE DENDE OS 8 ANOS DE IDADE, AOS NOVE COMPUXO OS SEUS

PRIMEIROS VERSOS, E AOS QUINCE O SEU PRIMEIRO CONTO, UN MATRIMONIO DEL SIGLO 
XIX(1866).

A SÚA AFECCIÓN Á LECTURA VÍÑALLE DE RAPARIGA, CANDO PASABA HORAS NA BIBLIOTECA DO 

PAI. NA BIBLIOTECA ACCEDEU A UN AMPLO ABANO DE LECTURAS; SEGUNDO DECLAROU, OS 

SEUS LIBROS FAVORITOS ERAN DON QUIXOTE DA MANCHA, A BIBLIA E A ILÍADA. NA CASA DA 

CORUÑA LEU LA CONQUISTA DE MÉXICO DE ANTONIO DE SOLÍS E AS VIDAS 
PARALELAS DE PLUTARCO. ASÍ MESMO, SENTÍA FASCINACIÓN POLOS LIBROS SOBRE 

A REVOLUCIÓN FRANCES. DURANTE OS INVERNOS, TEMPO NO QUE A FAMILIA MORABA EN 

MADRID POR MOR DAS ACTIVIDADES POLÍTICAS DO PAI, MILITANTE NO PARTIDO LIBERAL 

PROGRESISTA, EMILIA ASISTÍA A UN COLEXIO FRANCÉS PROTEXIDO POLA REAL CASA. ALÍ 

COÑECEU A OBRA LITERARIA DE LA FONTAINE E JEAN RACINE E COMEZOU A SÚA

APRENDIZAXE POLÍGLOTA.



PRIMEIRAS OBRAS

Trala voda, Emilia e mailo seu home trasladáronse a Santiago de Compostela, onde 

este estudaba Dereito.[Un ano despois, José Pardo, pai da escritora, é nomeado

deputado nas cortes, trasladándose entón toda a familia a Madrid e introducíndose

Emilia nos círculos culturais e literarios da época.Porén, o pai axiña ficou

desilusionado coa política, polo que a familia decidiu abandonar o país para facer unha

viaxe por Europa. A viaxe por Europa esperta na escritora o interese polas linguas

estranxeiras. Emilia, que xa tiña coñecementos de latín e francés, decide 

aprender alemán e inglés co desexo de ler os grandes autores nas súas linguas

orixinais. Antes de volver, Pardo Bazán pasou por París, onde coñeceu a Victor Hugo, o 

mestre da novela decimonónica. Asemade, ese mesmo ano publicou unha escolma de 

estudos sobre o darwinismo que reuniu baixo o título Reflexiones científicas sobre el 

darwinismo, en cuxo desenvolvemento xa se percibía o seu achegamento a teorías 

europeas (como o determinismo), estreitamente vencellado ao naturalismo francés.

Interésase polas novidades literarias estranxeiras e, ao regresar a España, entra en 

contacto co krausismo a través de Francisco Giner de los Ríos, co cal tiña unha

grande amizade. A influencia krausista empurraríaa á lectura dos místicos e de Kant, e 

estes, á vez, conduciríana até Descartes, Tomé de Aquino, Aristóteles.



• En 1876 dáse a coñecer como escritora ao participar e gañar un certame literario na

vila de Ourense que tiña como fin celebrar o centenario do padre Feijoo. Nese

mesmo ano nace Jaime, o seu primeiro fillo, a quen lle dedicaría anos máis tarde 

unha escolma de poemas co título de Jaime (1881), publicado polo seu

amigo Francisco Giner de los Ríos.

• Tres anos máis tarde, en 1879, ano no que nace a súa filla Blanca, afoutada polas 

lecturas dos seus contemporáneos, publica a súa primeira novela, Pascual López, 

autobiografía dun estudante de medicina. Anos máis tarde, iníciase no mundo do 

xornalismo ao crear e dirixir a Revista de Galicia (1880), revista na que se alternan o 

galego e o castelán e na que colaboran rexionalistas galegos do círculo da escritora. 

Un ano despois, en 1881, nace a súa terceira filla, Carmen, e publica Un viaje de 

novios, á cal seguen La tribuna e La cuestión palpitante. Con estas obras comeza a 

dar a coñecer a corrente do naturalismo do francés Émile Zola, que amosa dun xeito

descarnado a realidade. Isto incrementaría a súa sona de escritora escandalosa e 

inmoral, de muller que criticaba a moral sexual da época e a súa hipocrisía.

• En La tribuna, considerada a primeira novela social española,dona Emilia relata a 

historia dunha cigarreira. Para documentar ben a novela, Pardo Bazán observou o 

ambiente nunha fábrica de tabacos na súa vila natal. Ao mesmo tempo, escribe unha

serie de artigos sobre o naturalismo que foron publicados nunha escolma baixo o 

título de La cuestión palpitante e publicados como un libro en 1883.



ENTREVISTA A EMILIA 
PARDO BAZÁN

https://youtu.be/OYzGb-
wGHmo

Enlace

https://youtu.be/OYzGb-wGHmo


Alejandro Lojo Taboada, 2º BAC A


